Hysen MATOSHI

GJENOCIDI MBI SHQIPTARET SIPAS PROJEKTEVE
SERBE TE GJYSMES SE DYTE TE SHEK. XX

Edhe para se Rafael Lemkin ta definonte si nocion, gjenocidi ka
ekzistuar si praktiké. Veprimet e planifikuara shfarosése ndaj grupeve té
caktuara shogérore dhe madje edhe ndaj etnive e kombeve si térési té
médha, ve¢cmas kishin marré hov gé nga fundi i shek. XIX dhe ishin
intensifikuar né pérplasjet e médha té luftérave globale né gjysmén e paré té
shek. XX. Njéra ndér shtyllat bazike té ideologjive hegjemoniste u bé
shfarosja e popujve té pushtuar, duke e zéné késhtu vendin e objektivit té
dikurshém e qé ishte sundimi i tyre dhe i tokave té tyre. Kombet e popujt gé
e patén fatin e keq té identifikoheshin si pengesé e shtrirjes territoriale,
ushtarake, politike, ekonomike, kulturore e té gjithmbarshme té fugive a té
bllogeve té médha politiko-ushtarake, me pretendime té mbizotérimit
rajonal e global, u shuan térésisht, ose pjesérisht si pjesé e reagimit né té
shumtén té vonuar té pjesés tjetér té botés.

Simbioza linguistike greko-latine e termit gjenocid, qé sikundér
dihet né definimin e sotém e ka domethénien e krimit me géllim té
shfarosjes sé ploté, ose edhe té pjesshme té njé fisi, njé grupi racor, té njé
grupi fetar, té njé populli, té njé kombi etj.}, edhe né ditét e sotme vijon té
jeté pjesé e diskursit politik, publicistik, juridik e shkencor. Jo rrallé
dégjohen piképamje krejtésisht t€ ndryshme lidhur me gjenocidin, madje
edhe té motivuara nga géndrime e rreshtime té caktuara politike. Réndom
krimet e gjenocidit trajtohen a posteriori dhe né kontekst té pasojave qé i
kané shkaktuar njé grupi té caktuar, sikundér definohen né aktet e

1Konventa pér parandalimin dhe dénimin e krimeve té gjenocidit, neni i dyté i saj: né kété
Konventé, me gjenocid nénkuptohet cilindo nga aktet e méposhtme té kryera me géllim té
shfarosjes sé térésishme ose té pjesérishme té njé grupi kombétar, etnik, racor, ose fetar:
vrasja e anétaréve té grupit; Shkaktimi i Iéndimeve té rénda trupore ose mendore gé u béhet
anétaréve té grupit; Rrezikimi i géllimshém i grupit népérmjet krijimit té kushteve té jetés
gé konsiderohen si shkaktare té shkatérrimit té tij té ploté ose té pjesshém fizik; Vendosja e
masave pér parandalimin e lindjeve brenda grupit; Transferimi me forcé i fémijéve té njé
grupi né njé grup tjetér.

mekanizmave ndérkombétaré. Njé e kege edhe mé e madhe se sa mohimi,
madje edhe né rastet kur krimet e gjenocidit jané vértetuar me akte
gjyqésore, éshté indiferenca e madhe e shogérive dhe e mekanizmave té
caktuar globalé né raport me shkaktarét e gjenocidit, me bazén e tij
ideologjike, me frymén gé i nxit aktet shfarosése né raport me viktimat etj.

Qéllimi i késaj kumtese éshté té kthejé vémendjen te dokumente té
caktuara ideore té konceptuara si projekte kombétare, té cilat jané
paralajméruese dhe pararendése té krimeve gjenocidiale té Serbisé ndaj
shqiptaréve. Marré parasysh formatin e kétij kumtimi jemi pérgendruar
vetém né tri programe elaborate té dy autoréve serbé, né té cilat trajtohen
shqiptarét si aspekt me interes pér zgjerimin territorial té Serbisé. Fjala éshté
pér dy personalitete té shquara intelektuale e akademike serbe sikundér jané
Vasa Cubrillovigi dhe Ivo Andrigi, ky i fundit edhe fitues i Nobelit pér
letérsi. E pérbashkéta e kétyre programeve serbe éshté zhbérja e hapésirés
etnike shqiptare dhe krijimi i kushteve té zgjerimit té Serbisé né kété areal.
Ményrat e hegjes gafe té shqgiptaréve etniké, bazuar né definicionin e
mésipérm té krimeve té gjenocidit, né esencé jané Katérgipérisht
gjenocidiale.

Fillimisht Cubrilloviqi né projektin “Débimi 1 arnautéve”, t&€ hartuar
mé 1937, pranon se shqiptarét pas vitit 1878 nga Toplica e Kosanica “u
pérzuné me kugc e me mag”, ndérsa té njéjtén gjé e propozonte edhe pér
pjesét e tokave té tjera té pushtuara e té populluara me shgiptaré, pra
débimin e tyre, zhbérjen e tyre etnike dhe kolonizimin me popullaté serbe e
malazeze. Por si e parashihte akademiku serb mundésiné e njé débimi masiv
té shqiptaréve? Né rend té paré, duke pérdorur metodat efikase té vitit 1878,
pra duke i djegur fshatrat shqiptare dhe lagjet shqiptare té qyteteve, duke
véné né veprim cetnikét, kolonét dhe madje edhe ushtriné e rregullt me
géllim gé té shkaktoheshin konflikte masive té armatosura me shqiptarét,
ndérkaq si pérfundim trazirat e kétilla do té shuheshin me gjak me ¢ka do té
arrihej géllimi pérfundimtar - spastrimi etnik i territorit shqiptar.

Né planin e gjeré kéto zhvillime té pérgjakshme né opinionin botéror
do té prezantoheshin si konflikte ndérmjet klanesh. Dijetari serb, pérvec
shfarosjes népérmjet vrasjes, propozonte edhe masa té tjera té karakterit
policor, gjygésor, ekonomik e social gé do ta pamundésonin jetén e
shqgiptaréve né tokat e tyre. Té kétilla masa ndaj shqgiptaréve do té ishin
dénimet, burgimet, gjobitjet, puna angari, mosnjohja e tapive, tatimet,
borxhet publike, marrja e kullotave, hegja e licencave, shkarkimi i
funksionaréve shqiptaré, pérndjekja e prijésve fetaré, shkatérrimi i
varrezave, shkatérrimi i rrethojave té shtépive, pamundésimi i shitjes sé
bagétisé népér tregje etj. E gjithé kjo do té krijonte njé psikozé té madhe

pasigurie t€ ploté, e cila do t’i kontribuonte débimit t& pérgjithshém té
shqiptaréve, si synim kryesor i kétij elaborati.

Cubrilloviqgi, me ideté e tij gjenocidiale né raport me shqiptarét, do té
shfagej edhe njé heré, mé 3 néntor 1944, népérmjet dokumentit “Problemi i
pakicave kombétare né Jugosllaviné e re”, vegse tani ¢€shtjen shqiptare, né
elaboratin e tij e kundronte né njé kontekst pak mé té gjeré, si pjesé e
débimit té té gjitha pakicave josllave, gé identifikoheshin si pjesé e huaj e
gé, sipas tij, gjaté Luftés sé Dyté Botérore kishin mbajtur géndrim armigésor
ndaj Jugosllavisé, duke bashképunuar me pushtuesit e saj.

Pasi e pérshkruan secilin prej kétyre popujve josllavé, Vasa
Cubrillovigi pérfundon: “Té tri grupet kryesore té pakicave né Jugosllavi
(gjermanét, hungarezét dhe shqiptarét, vér. H. M.) veté kané hequr doré nga
té drejtat e tyre gytetare népérmjet veprimeve té hapura armigésore ndaj
shtetit né té cilin jetojné. Pér kété e kané humbur té drejtén qé edhe mé tej té
quhen si qytetaré tané. Ata duhet té débohen nga shteti yné sepse njé gjé té
tillé edhe e kané merituar”.? Duke e pasur té garté se veprimet e tilla jané né
kundérshtim me té drejtén ndérkombétare, Vasa Cubrillovigi kérkon gé
kolonizimi i pronave té “pakicave nacionale armigésore”, ose si thoté né
njé vend tjetér “i pronave té kombeve armigésore”, t& béhet né pérputhje
me té drejtén ndérkombétare. Madje shkon edhe mé tej duke pohuar: “Duhet
té kérkojmé edhe miratimin e aleatéve (koalicionit antifashist, vér. H. M.)
dhe té pérpigemi gé ta marrim té drejtén e konfiskimit té pronave té
pakicave armigésore”.®

Gjenocidi u realizua né pérmasén pothuajse 100 pér gind né rastin e
popullsisé gjermane, e cila u reduktua né 3 mijé nga 521 sa ishin né
regjistrimin e vitit 1931, por pasoja té médha pérjetuan edhe shqiptarét dhe
hungarezét, ngase u realizua njé pjesé e miré e asaj qé e kishte projektuar
Cubrilloviqi, i cili pérfundonte: “Me rastin e zgjidhjes sé problemit té
pakicave, ne duhet, me ¢do ¢mim, t’i pushtojmé etnikisht Bag¢kén, Kosovén
dhe Metohiné, duke i débuar jashté vendin toné disa gindra mija hungarezé
dhe shqiptaré”.* Té njéjtén zgjidhje pér pakicat e propozonte edhe Ivo
Andrigi mé€ 1939, né dokumentin e tij, t€ njohur gjithandej si “Elaborati 1
Ivo Andrigi”®, né té cilin lidhur me shqiptarét propozonte zhbérjen e tyre
etnike népérmjet pushtimit té Shqipérisé Veriore. Sipas tij, tri elemente ishin
té réndésishme pér zhbérjen etnike té viseve shqiptare: asimilimi i tyre,

2 Vasa Cubrilovié, Manjinski problem u novoj Jugoslaviji, Beograd, 3 néntor 1944, f. 3.

3 Po aty.

4 Po aty.

5 Elaborat dr Ive Andrié¢a, Casopis za suvremenu povijest, Zagreb, 1977, IX, nr. 2 (24), f.
77-89. Redaktor dhe komentues i botimit Bogdan Krizman.

éshté fjala pér shqiptarét katoliké, nxitja e njé pérplasjeje té madhe
ndérfetare te shqiptarét dhe shpérngulja e shqiptaréve myslimané né Turqi.
Pushtimi i pjesés veriore té Shqipérisé do ta zhbénte vetvetiu edhe pjesén
shqiptare té Kosovés, e cila né kété rast nuk do té kishte ku té mbéshtetej,
ndaj do té asimilohej mé lehté.

Mund té konkludohet se, si né njérin rast, ashtu edhe né tjetrin,
shqiptarét jané trajtuar si popullsi e tepért, si popullsi e huaj dhe armigésore,
e cila duhej té higej qé aty me qgéllim gé shteti serb té stabilizohej né kufijté
e tij etniké. Ky objektiv, sikurse dihet, do té synohet té arrihet edhe pérgjaté
gjithé gjysmés sé dyté té shekullit XX dhe ve¢mas né fundshekullin e
kaluar. Serbia, gjaté ekzistimit t& saj si kreaturé shtetérore, ka ndryshuar
shumécka né strukturén e saj organizative institucionale shtetérore,
sistemore politike e ideologjike, duke Iévizur nga monarkia né republiké,
nga shteti unitar né federaté, nga sistemi njépartiak né até shumépartiak, nga
majtizmi ekstrem né njé djathtizém po ashtu ekstrem, nga internacionalizmi
né pansllavizém, por njé synim i saj ka mbetur konstant, i identifikueshém
né secilén rrethané sociale dhe i pérhershém né secilén periudhé kohore, e
gé éshté zhbérja e fqinjéve té saj, shfarosja dhe débimi i tyre nga tokat
autoktone etnike, krijimi i tokés sé djegur, si trajté e gjenocidit, mbi té cilén
mé pastaj do té mund té lulézonte shteti i madh serb. E gjithé kjo zhbérje e
popullsisé autoktone nuk ka ndodhur si rrjedhojé e zhvillimeve historike dhe
e kthesave dramatike, as si rrjedhojé e veprimeve té izoluara ushtarake, por
si zbatim i njé ideologjie gjenocidiale té trupézuar né projektet megalomane
shtetérore serbe, e cila tashmé €shté zbatuar me pérpikéri dhe me “sukses”
né té paktén gjysmén e trojeve etnike shqiptare.

Shfarosja etnike e shqiptaréve nuk ka gené rrjedhojé e pasojave té
luftés, pérkundrazi luftérat e pérgjakshme Serbia i ka béré me géllim té
zhbérjes sé ploté etnike té shqgiptaréve. Kjo e shpjegon faktin pse kéto
programe kombétare serbe, té hartuara nga intelektualé t& njohur serbé dhe
té njohura edhe né pérmasa globale, u shfagén né prag té Luftés sé Dyté
Botérore dhe né pérfundim té saj. Te té dy autorét serbé mbizotéronte bindja
se lufta e madhe, qé po vinte, ose gé po shkonte, do t€ mundésonte gé, pa
shumé bujé dhe pa shumé reagime, té arrihej objektivi i zgjerimit territorial
té Serbisé/Jugosllavisé, ndérsa kusht pér kété ishte shfarosja dhe débimi i
ploté i popullsisé autoktone shqiptare. Kjo praktiké e shfarosjes dhe e

5 Po aty.

débimit té njé kombi té téré, sikundér e thoshte mé 1995 njé autoritet i madh
botéror’, ka njé definicion té vetém e gé pérmblidhet né fjalén gjenocid.

" Fjala éshté pér Presidentin aktual té Shteteve té Bashkuara t& Amerikés, Xho Bajden, i cili
né fjalimin e tij historik, g& e mbajti né Senatin Amerikan, i emértoi veprimet kriminale t&
Serbisé né Bosnjé-Hercegoviné si gjenocid.






